
KOMISYON POU ANGAJMAN SIVIK VIL NEW YORK : METODOLOJI KI PWOPOZE POU 
PWOGRAM ASISTANS AK LANG NAN BIWO VÒT LA (Bouyon) 

Rezime Egzekitif 

Komisyon pou Angajman Sivik Vil New York (New York City Civic Engagement 
Commission, NYCCEC) gen obligasyon anba Chapit 76 nan Règleman Vil New York 
la pou kreye yon Pwogram Asistans ak Lang nan Biwo Vòt (Pwogram) ki mete 
entèprèt nan biwo vòt Vil New York yo pou ede elektè ak Konpetans Angle Limite 
(Limited English Proficiency, LEP) vote. NYCCEC dwe devlope yon metodoloji pou 
detèmine ki lang ki kalifye pou jwenn sèvis ak biwo vòt kote yo t ap bay sèvis sa yo. 

Sa se kalandriye pou etabli metodoloji a : 

Dokiman sa a se Metodoloji ki Pwopoze a epi  NYCCEC oblije pibliye li selon 
Chapit 76 nan Règleman an. NYCCEC pral aksepte kòmantè piblik nan Metodoloji 
ki Pwopoze sa a epi pwograme yon odyans piblik. Peryòd kòmantè piblik sa a pral 
louvri kòmanse 1ye janvye 2020 epi l ap fini 1ye mas 2020. Odyans piblik la ap fèt 
18 fevriye 2020 nan 1 Centre Street, 9yèm etaj, nan antre nò.  

Piba a se yon rezime sou sa NYCCEC pral pwopoze : 

Fason pou detèmine kantite biwo vòt nou pral sèvi ototal 

Nou pral bay sèvis entèprèt nan biwo vòt ki sèvi pi gran kantite elektè nan 
popilasyon sitwayen ki gen laj pou vote konpetans angle yo limite (CVALEP) ki ka 
bezwen sèvis.  Kantite total biwo vòt ki kalifye pou pwogram nan pral depann sou 
resous ki disponib yo, selon kantite lajan yo bay pou pwogram sa a.  

Lang nou sèvi 

Pwogram nan pral bay sèvis nan lang sa yo : 

• arab
• benngali

1ye janvye 2020 
Mete Metodoloji ki Pwopoze 

a disponib pou piblik la

Peryòd kòmantè piblik 30 jou 
ak Odyans Piblik la

1ye avril 2020
Metodoloji Final la disponib 

pou piblik la

• chinwa (kantonè, mandarin) 
• fransè 
• kreyòl Ayisyen 
• koreyen 
• polonè 
• ris 
• oudou 
• yidich 

NYCCEC pral bay sèvis nan lang benngali, koreyen, ak chinwa (kantonè, mandarin) 
sèlman nan konte kote Konsèy Elektoral Vil New York (New York City Board of 
Elections, NYCBOE) pa gen obligasyon pou bay sèvis nan lang sa yo selon Lwa 
Konsènan Dwa Vòt la. 

Fason pou detèmine nivo sèvis pou chak lang 
 
Pami lang Pwogram nan pral sèvi yo, kantite biwo vòt ki pral resevwa sèvis nan yon 
lang an patikilye yo sèvi pral depann sou kantite moun nan popilasyon sitwayen ki 
gen laj pou vote konpetans angle yo limite (CVALEP) parapò ak lòt lang Pwogram 
nan sèvi yo. Pa egzanp, selon done Resansman Etazini an, apeprè 211,400 rezidan 
New York se popilasyon sitwayen ki gen laj pou vote (CVA) ak konpetans angle yo 
limite (LEP) epi ki pale yon lang Pwogram sa a sèvi. Pami moun sa yo, 42% pale ris. 
Se poutèt sa, pa egzanp, si NYCCEC jwenn resous pou sèvis 100 biwo vòt ototal, yo 
t ap bay sèvis entèprèt pou ris nan jiska 42% total biwo vòt yo oswa 42 biwo vòt 
sou 100 biwo vòt. 

Fason nou sible biwo vòt pou sèvis nan yon lang an patikilye  

Pwogram nan pral bay entèprèt nan yon lang an patikilye nan yon biwo vòt an 
patikilye si done Resansman Etazini an endike gen yon gwo konsantrasyon moun 
yo konsidere kòm CVALEP ki pale lang sa a k ap viv nan zòn biwo vòt sa a.  

Apre yon tan, yo pral adapte kantite biwo vòt ki sible yo selon Done Administratif 
(tankou non fanmi elektè ki enskri nan chak biwo vòt, ak jounal entèprèt sou 
kantite sèvis yo itilize) pou asire Pwogram nan sèvis elektè ki enskri yo yon fason 
efikas.   




